
				এই পাতাটির মুদ্রণ সংশোধন করা প্রয়োজন। 
১৬৯
লঙ্ঘন করে না। প্রজাগণ সদুত্ত ও সন্মাৰ্গগামী হইলেও কিজন্য অকস্মাৎ তাহদের এই উপসর্গ উপস্থিত হইল ? ৬-৮ ।
প্রজাগণের কি অশুভকার্য্যের জন্য স্বধৰ্ম্মবৰ্ত্তী সুরাজার পালিত জনগণের এরূপ বিপত্তি উপস্থিত হইতেছে । সংযম অভাবে সৎকায্যের ফল যেরূপ লুপ্ত হয় তদ্রুপ আমাদিগের গৃহিণীগণের শিশু সন্তানগুলি প্রসূতিগৃহ হইতে কে হরণ করিতেছে। ৯-১ ।
হে রাজন, হরণকারী ভূত বা কোনরূপ মায় তাহা কিছুই জানিতে পারিতেছি না । উহার প্রভাবে আমাদের বংশ নিঃসস্তান হইয়া উঠিল । ১১ ৷
রাজা তাহদের এইরূপ বাক্য শ্রবণ করিয়া অত্যন্ত ব্যথিত হইলেন । সজ্জনের অন্তঃকরণে পরের দুঃখ কেদারস্থ বারির ন্যায় হঠাৎ প্রবেশ করিয়া থাকে । ১২ ।
রাজা বিষবৎ অতিকষ্টপ্রদ ও সর্ববঙ্গব্যাপী প্রজাগণের ঐরূপ প্রবল দুঃখে ক্ষণকাল উদভ্ৰান্তহৃদয় হইয়াছিলেন । ১৩ ।
তিনি বলিলেন যে যাহা নিজের হস্তাধীন নহে এবং পুরুষকারেরও অতীত, সে বিষয়ে আমি কি করিব । যাহা লক্ষ্য করা যায় না, সে বিষয়ে প্রতীকারও করা যায় না । ১৪ ।
আপনার একদিন অপেক্ষা করুন এবং নিজালয়ে গমন করুন । আমি ব্রত ধারণ পূর্বক আপনাদের এই প্রসবক্ষয়ের রক্ষার বিষয় চিন্তা করিতেছি । ১৫ ।
পুরবাসী মহাজনগণ রাজার এই কথা শ্রবণ করিয়া হৃষ্টান্তঃকরণে পূজাব্যঞ্জক প্রণামাঞ্জলি প্রদর্শনপূর্বক তাহাকে বলিলেন । ১৬।
দেব, আপনার এরূপ অবধান দর্শনে ও সপ্রণয় বাক্য শ্রবণে আমরা সমস্ত চিন্তাই আপনাতে বিন্যস্ত করিয়াছি ; এখন আর আমাদের
কোন শ্রম নাই । ১৭ ।

